
Transcription de la charte

  1 Nous Roberz dux de Borghoingne et Looys cuens de Neverz et de 

Rethel· 2 faisons savoir à touz 3 que comme contenz fust entre nous 

\2 sus fiez et rerefiez 4 que nous diz dux disiens et disons que li diz 

cuens de Neverz doit tenir de nous, 5 et sus fiez et rerefiez que li diz 

\3 cuens disoit et dit que nous devons tenir de lui por raison de la 

conté de Chalon· 6 Et sus les fins et pourgniage des dites fins \4 et 

des bones de la duchié de la conté de Chalon et de la conté de Nev

erz· 7 pour bien de pais nous volons et acordons 8 que Joce\5ranz 

nostre amez chapelains chanoines d'Oustun· et Jehans de Varennes 

nostre amez faiable chevaliers 9 puissent cognoistre de plain \6 sanz

apeler parties des fiez et des arrierefiez et des fins et des bones desus

dites; 10 et faire lou pourgniage en la maniere que milluer luer \7 

samblera· 11 Et volons et acordons que seeues les choses desus 

dites, c'est assavoir les fiez et les rerefiez et les bonnes do pour

gniage \8 acordees entre eaux, 12 il sachent des demoines des fiez et 

des arrerefiez et des autres droiz qui seront à nous Robers desus dit 

dedanz \9 les fins do conté de Neverz· 13 et à nous Looys desus dit 

dedanz les fins do duchié et de la conté de Chalon; les values et de 

quel fié \10 elles movent, 14 et faire permutation do droit de l'un au 

droit de l'autre, 15 ou en autre maniere que mieulz verront que il le 

porront faire; 16 Et \11 volons nous Roberz desus diz que li diz 

Looys nostres niés hait le chois et le otroy 17 de eschangier à nous 

les demoines, les fiez et \12 arrierefiez et les autres droiz qui 

demoreront dedanz nostre duchié et la conté de Chalon; 18 ou de 

reprandre en fié de nous en lui faisant \13 recompensacion 

souffisant, 19 se il n'estoit trové par les deux arbitres ou par lou 

tierz ci desouz nommé que il fussient de nostre fié; 20 Et se li dit \14

Joceranz et Jehans estient en descort des choses desus dites, en tout 

ou en partie; 21 nous volons et acordons que sages hons Bernarz \15 

do Mex puisse faire et ordener en la maniere et en la forme que li dui

desus dit, ou ensinc comme il verra que mieulz sera de faire· 22 Et 

\16 volons encors que se aucuns des deux moroit ou estoit 

empeschiez en tele maniere que il ni peust entendre, 23 cil de nous 

que celui \17 hauroit mis en metroit un autre tant de foiz comme li 

cas conviendroit· 24 Et nous Roberz desus diz volons que juques 

avant que li dui desus \18 dit ou cil qui hauront esté mis en luer lieu 

ou li diz Bernarz hauront ces choses determinees, 25 nostre gent por

raison de ressort pour cause \19 de Bourbon Lanseys ne puissient 

venir baillier ne sergenter fors tant seulemant juques au pont de 

Cressanne· 26 Et quant as autres \20 choses es lieux qui sont des 

demoines des fiez; arrerefiez; ou des autres droiz qui sont do dit 

Looys conte de Neverz envers nostre duchié, \21 27 nous volons que 

il demoriont en tel estat com il estient au temps de nostre chier 

signour et pere sanz noveleté faire de baillier ne de \22 sergenter· 

28 Et se noveletez y avenoit elle seroit determinee et declaree par 

les deux desus diz; ou par ces qui serient mis en luer \23 lieu ou par 

le tierz· 29 les quels ou le quel tierz l'on porroit plus tost havoir· 

30 Et est assavoir que li pooirs des deux desus diz durera des \24 la 

feste de Penthecoste prochainemant venant juques à un an· 31 et 

des aqui en avant· la chose vendra au dit Bernart comme au tierz \25 

et durera ses pooirs juques à la Toussainz qui sera l'an de grace· mil··

trois cenz· et· trois· 32 Et prometons nous Robers et Looys desus diz

\26 en bone foi sus la poine de· deux mil· mars d'argent tenir et 

garder les convenances desus dites et une chascune, 33 et de ha

\27voir ferme et agreable lou dit et l'ordinacion des deux desus diz 

ou de ces qui i seront en lieu d'eaux ou dou dit Bernart tierz, \28 

34 sus la poine desus dite à rendre et paier à la partie qui obeiroit et 

tendroit le dit et l'ordinacion 35 de celle partie qui ne le tendroit \29 

ne obeiroit· 36 Et quant as choses desus dites et une chascune por 

soi nous obligons nous et nos hoirs et touz nos biens; 37 Ou 

tesmoing \30 de la quele chose nous havons mis nos seaus en ces p

resentes lettres· 38 donees et faites l'an de grace· m·· trois cenz· et· 

un· le jour \31 de la Magdalene·

